
Bigdi meri bana de,
Dukhde mere mita de,
Sun le ye vinati meri,
Prabhu laaj rakhna meri,
Sun le tu vinati meri,
Prabhu laaj rakhna meri.

Tere naam likha ye jeevan,
Humne to Prabhu saara,
Kuch bhi nahin hai mera apna,
Jo kuch hai wo tumhara,
Seva karun main teri,
Pooja karun main teri,
Sun le ye vinati meri,
Prabhu laaj rakhna meri.

Ro ro ke teri yaad mein,
Mohan jeevan maine bitaya,
Tab jaakar kahin maine Sanwariya,
Mushkil se tujhe paaya,
Toote na saath apna,
Poora ho mera sapna,
Sun le ye vinati meri,
Prabhu laaj rakhna meri.

Is jeevan ke bhav saagar se,
Paar laga meri naiyya,
Kaise sambhaloon main toofan ko,
Ban ja tu mera khivaiyya,
Apna bana le Kanhaiya,
Dil mein basa le Kanhaiya,
Sun le ye vinati meri,
Prabhu laaj rakhna meri.

Khaali haath na jaaunga main,
Sun le o Shyam Bihari,
Daal de meri jholi mein bhi,
Bheekh daya ki Swami,
Charno mein tere beete,
Jeevan ‘Aman’ ka saara,
Sun le ye vinati meri,
Prabhu laaj rakhna meri.

Bigdi meri bana de,
Dukhde mere mita de,
Sun le ye vinati meri,
Prabhu laaj rakhna meri,



Sun le tu vinati meri,
Prabhu laaj rakhna meri.

